
अतारांकित प्रश्‍न सं. 523 
14 दिसम्‍बर, 2018 को उत्‍तरार्थ
विषय: विमुद्रीकरण का किसानों पर प्रभाव
523. श्री शमशेर सिंह ढुलोः
प्रो॰ एम॰ वी॰ राजीव गौडाः
क्या कृषि एवं किसान कल्याण मंत्री यह बताने की कृपा करेंगे किः
(क) क्या यह सच है कि कृषि मंत्रालय के हाल ही के प्रतिवेदन में कहा गया है कि विमुद्रीकरण के कारण देशभर के लाखों किसान प्रभावित हुए थे;

(ख) यदि हां, तो तत्संबंधी राज्य-वार और जिला-वार ब्यौरा क्या है;

(ग) क्या यह सच है कि वित्तीय संकट के चलते किसान बीज और उर्वरक नहीं खरीद सके थे; और
(घ) क्या सरकार द्वारा मुफ्त में बीज बांटने के प्रयास किए गए थे, यदि नहीं, तो इसके क्या कारण हैं? 
उत्‍तर
कृषि एवं किसान कल्‍याण मंत्रालय में राज्‍य मंत्री (श्री गजेंद्र सिंह शेखावत)
(क): जी नहीं।
(ख): प्रश्‍न ही नहीं होता। 
(ग): जी नहीं। देश में बेचे गए/वितरित किए गए प्रमाणित/ गुणवत्ताप्रद बीजों की कुल मात्रा वर्ष 2015-16 में 304.04 लाख क्विंटल थी जो विमुद्रीकरण के वर्ष अर्थात 2016-17 में बढ़कर 348.58 लाख क्विंटल हो गई। इस तरह से वर्ष 2016-17 में 44.54 लाख क्विंटल की वृद्धि हुई जो कि 14.65% का उछाल है। इसके अलावा, उर्वरक विभाग के अनुसार उर्वरकों की कुल बिक्री जो नवंबर-दिसंबर, 2015 में  92.99 मीट्रिक टन थी वह  नवंबर-दिसंबर, 2016 में 99.63 मीट्रिक टन हो गई जो कि 7.14% की वृद्धि है। 
(घ): किसानों द्वारा सहेजे गए बीजों की गुणवत्ता को अपग्रेड करने के लिए यह विभाग पहले से ही बीज और पौध रोपण सामग्री पर उप-मिशन (एसएमएसपी) के तहत बीज ग्राम कार्यक्रम का कार्यान्‍वयन कर रहा है। इस कार्यक्रम के तहत अनाज फसलों के लिए आधारी/प्रमाणित बीजों के वितरण हेतु बीजों की 50% की लागत पर तथा दलहनों, तिलहनों, चारा और हरी खाद फसलों के लिए 60% लागत पर प्रति किसान एक एकड़ के लिए गुणवत्‍ताप्रद बीजों के उत्‍पादन हेतु वित्तीय सहायता उपलब्‍ध है।
इसी तरह नई निर्मुक्‍त किस्‍मों/संकर बीजों जो 10 वर्षों से अधिक पुराने न हों, को किसानों के बीच लोकप्रिय बनाने के लिए दलहन बीज मिनीकीट निशुल्‍क उपलब्‍ध हैं। केन्द्रीय बीज एजेंसियों​​(एनएससी, नैफेड, एचआईएल, आईएफएफडीसी और कृभको) को लाभार्थी राज्यों द्वारा अभिज्ञात किसानों को निर्धारित समय में आवंटित बीज मिनीकिट वितरित करने होंगे।

